
ACTA  Nº  3  DO   PROCESO  DE  SELECCIÓN  DUNHA  BOLSA  DE
EMPREGO  EDUCADOR  SOCIAL  PARA  O  CONCELLO  DE  OROSO.
(EXP. 2025/E001/000007). 

“Constitúese  o  Tribunal  de  selección  conforme  á  composición  determinada  mediante
resolución de Alcaldía nº 1445/2025 DO 24/10 para proceder  á  valoración do primeiro
exercicio do procedemento de selección de creación dunha bolsa de emprego de educador/a
social  do  Concello  de  Oroso,   polo  procedemento  de  oposición  libre,  todo  isto  de
conformidade co previsto nas bases de selección aprobadas por resolución de Alcaldía nº
1.266/2025  do 24/09 que foron publicadas no BOP nº 186 do 30/09

Reúnese o Tribunal de selección co obxecto de realizar  a segunda proba consistente na
realización dun suposto práctico que previamente foi establecido por consenso de todos os
membros do Tribunal asistente.

Data da sesión: 24/11/2025
Hora de inicio: 08:30 horas
Hora de finalización: 14:00 horas. 

Asistentes:

Dª. Marisol Calo Lamas (Presidenta).
D. María Jesús Pérez Vilas  (1º vogal).
Dª. Mónica Regueira Arijón (2º vogal).
Dª. Javier Santos González ( 3º vogal). 
D. Federico Suárez Cancelo (Secretario).

Reunido o Tribunal á  data e  hora  anteditas,  na Casa do Concello e  unha vez  fixada a
segunda proba, no salón de sesións da casa do Concello, procédese ao chamamento dos
aspirantes que teñen superado o primeiro exercicio:

Nº Apelidos Nome Asiste
1 Mariño Costa Diego Si
2 Devesa Neira María Ester Si
3 Soto Lindoso Nayade Si
4 Rodríguez Maneiro Clara Si
5 Carreira Pereiro Fabiola Si
6 Casas García Roberto Si

A continuación procédese durante 2 horas á realización do segundo exercicio proposto polo
Tribunal e que se anexa á presente acta. 

Por parte do Secretario do Tribunal procédese a explicar aos aspirantes a necesidade de
obter un 7,5 como mínimo para entender superada esta segunda proba e que a puntuación
máxima será de 15 puntos. Que os exercicios levaranse a cabo mediante código a fin de
manter  o  anonimato  na corrección  do mesmo e  que  cada  aspirante  deberá  indicar  dito
código en cada unha das páxinas do exercicio para que poida ser corrixido posteriormente
polo Tribunal. 

Unha vez rematado o exercicio o Tribunal de Selección procede á corrección do mesmo
conforme aos criterios fixados nas bases de selección cos seguintes resultados:

Aspirantes que teñen superado a primeira proba:

Número Código Puntuación
1 3 10,05
2 4 8,80
3 6 7,55

Aspirantes  que  non  teñen  superado  a  primeira  proba  ao  non  obter  unha  cualificación
mínima de 5,00.

Número Código Puntuación
1 1 5,00
2 2 3,25

No intre de proceder á corrección dos exercicios por parte do Tribunal obsérvase que un
dos exercicios entregados carece de código identificativo o que implica a imposibilidade de
corrección do mesmo acordando por unanimidade dos membros do Tribunal declarar  o
mesmo como non apto. 

Á vista do anterior o Tribunal de Selección adopta por unanimidade dos seus membros con
dereito a voto adoptar os suintes acordos:

Primeiro: Fixar o xoves 4 de decembro de 2025 ás 12:30 horas na aula Cemit sita na Rúa
do Deporte n.º 9 de Sigüeiro, Oroso a fin de que todos os aspirantes que teñan superado a
segunda proba e que non estean exentos realicen a terceira proba (proba informática). 

Segundo:  Fixar  igualmente  o  xoves  4  de  decembro  de  2025  ás  14:00  horas  na  Casa
Consitorial  para  a  realización  da  cuarta  proba  (proba  de  galego)  para  todos  aqueles
aspirantes que teñan superado a segunda proba e que non se atopen exentos da realización
da mesma. 

Terceiro: Fixar igualmente o xoves 27  de novembro ás 09:00 horas no salón de plenos da
casa consistorial para a realización da apertura en acto público dos códigos identificativos,
acordando que de conformidade co previsto nas  bases  de selección  sexa suficiente coa
presenza de a lo menos dous membros do Tribunal sendo un o Secretario do Tribunal.  

Non sendo outro o obxecto da sesión levántase á mesma á hora anteriormente indicada de
todo o cal se da fe, asinando de xeito electrónico os membros do Tribunal e anexándose á
presente acta o texto da proba así como a plantilla de cualificación. 

PROBA N.º 2

BOLSA DE EMPREGO EDUCADOR/A SOCIAL.

No Departamento de Servizos Sociais do Concello de Oroso, recíbese o seguinte
caso:

Trátase  dunha intervención  cunha unidade  familiar  en situación de  risco,  non
existindo gravidade que aconselle separar aos menores da súa contorna habitual,
pero é necesario establecer un plan de traballo para mellorar a situación socio-
familiar, composta por:

Sandra ten 33 anos.  Abandona os  estudos aos  15 iniciándose  no consumo de
substancias tóxicas.

Aos  18  anos  inicia  unha  relación  con  Luís  tamén  consumidor  habitual  de
substancias tóxicas e alcol.

Desa relación nace Pablo de 13 anos, Ana de 6 anos e Lucía de 2 anos que padece
epilepsia e diabetes tipo 1.

Sandra recibe malos tratos constantes chegando a estar mesmo hospitalizada. Esta
situación  deriva  no  xulgado  de  violencia  de  xénero  cunha  posterior  orde  de
afastamento.

A relación rompe definitivamente hai un ano e o pai non se fai cargo de ningún
dos fillos nin tampouco mantén relación con eles.

A partir de aí Sandra vai vivir coa súa nai Carmen de 58 anos, de estado civil
viúva.  Carmen  é  beneficiaria  dunha  pensión  de  viuvez  por  importe  de
1,185€/mes.  Ocasionalmente,  e  para  axudar  á  súa  filla,  realiza  traballos
esporádicos en economía mergullada.  Vive de alugueiro pagando 350€/mes. A
vivenda  na  que  residen  é  moi  humilde  pero  reúne  boas  condicións  de
habitabilidade.

Pablo vai ao instituto aínda que empeza a mostrar absentismo por un posible caso
de acoso. Presenta malos resultados académicos.

Ana  ten  problemas  de  integración  escolar  por  deficiencias  de  hixiene  e
vestimenta.

Desde fai oito meses Sandra está a tratamento na U.A.D con metadona.
Manifesta moi boa disposición para traballo co equipo de intervención.

PLANIFICA  E  DESEÑA  UN  PLAN  DE  INTERVENCIÓN
GLOBALIZADO E ADAPTADO Á FAMILIA.

1.- Marco Legal
2.- Encadre profesional
3.- Diagnóstico Social
4.- Proxecto de intervención
5.- Metodoloxía
6.- Avaliación e seguimento

